
GOUVÈNÈ CUOMO ANONSE AKSYON POU SIPÒTE PIS PLIS PASE $3 MILYA DOLA NAN ENVESTISMAN 

PRIVE POU EDE KOMINOTE YO METE PLAN SEKOU ANPLAS POU TANPÈT 

 

Gouvènè Cuomo Mande Ajans yo pou yo Bay Priyorite pou Pwojè Rekonstwiksyon yo epi pou yo 

Fasilite Pèmi yo  

 

Jodi a, Gouvènè Andrew M. Cuomo te anonse aksyon nan Lwa federal sou Re-Envestisman nan 

Kominote (Community Reinvestment Act) pou sipòte plis pase $3 milya dola nan envestisman prive pou 

finanse pwojè enfrastrikti ki pi rezistan ak lòt pwojè nan kominote ki afekte nan siklòn yo epi ki patisipe 

nan Pwogram Rekonstwiksyon Kominote New York Rising. Gouvènè Cuomo te mande plizyè ajans leta 

yo tou pou yo bay sipò espesyal pou plan rekonstwiksyon kominote ki prepare nan Pwogram New York 

Rising.  

 

Nan anons jodi a, Depatman Sèvis Finans (DFS) mande enstitisyon finansye prive yo pou lajan yo bay sou 

fòm prè pou sipòte efò sekou akòz siklòn yo ap kalifye pou Kredi Lwa sou Re-Envestisman nan Kominote. 

Yo prevwa prim ankourajman sa a pral ede sipòte yon envestisman $3,2 milya dola nan envestisman 

prive a ak nan kominote ki afekte nan siklòn yo. 

 

Gouvènè Cuomo di konsa, “Kominote ki toupatou nan Eta New York se afekte anpil nan gwo siklòn yo 

nan kèk ane pase, epi nou dwe adapte nou avèk nouvo prensip move tan an. Gouvènman eta a ap jwe 

wòl li pou sipòte pwosesis sekou akòz siklòn yo avèk aksyon anpil ajans ap fè pou fasilite pwojè yo epi 

pou sipòte plis pase $3 milya dola nan envestisman an nan sektè prive a. Anpil fanmi ak biznis kontinye 

gen defi siklòn sa yo te lakòz, men ansanm nou kapab rebati kominote nou yo yon fason ki pi solid pase 

anvan.” 

 

Benjamin M. Lawsky, Sipè-Entandan Sèvis Finansye, di konsa, “Aksyon sa a pral ede jwenn anpil milya 

dola nan prè ak nan envestisman prive nan kominote kote katastwòf natirèl sa yo te fè anpil dega. N ap 

kontinye travay nan tèt ansanm avèk moun ki konsène nan zòn yo pou rebati kominote sa yo epi pou 

ede yo reziste nan siklòn pidevan yo.”  

Anvan sa, finansman pou plan lokal yo te gen ladan apeprè $500 milyon dola nan fon HUD Community 

Development Block Grant. Ogmantasyon envestisman ki anonse jodi a fasilite nan Lwa sou Re-

Envestisman nan Kominote (CRA), ki ankouraje bank yo satisfè bezwen kredi kominote yo, sitou 

kominote kote moun yo gen yon ti revni oswa revni modere ak kominote k ap rebati yo apre katastwòf 

yo. Depatman Sèvis Finans (DFS) Eta New York, ki revize rannman bank yo nan satisfè obligasyon CRA yo, 

ap bay kredi CRA ki gen priyorite pou pwojè ki fè pati Plan Rekonstwiksyon Kominote New York Rising.  

 

DFS pral ede konekte tou bank ki enterese fè envestisman ak prè nan zòn katastwòf ki kalifye pou CRA 

avèk pwojè Kominote New York Rising ki bezwen finansman. Avèk piblikasyon pwosesis planifikasyon 

Kominote New York Rising ak òganizasyon reyinyon pou bank yo ak Kominote Planifikasyon Kominote 

New York Rising, aksyon sa a pral ede sipòte yon estimasyon $3 milya dola nan envestisman sektè prive 

a nan Kominote New York Rising.  

 

Gouvènè a te mande senk ajans Eta sa yo tou pou yo bay sipò espesyal pou plan Kominote New York 

Rising nan plizyè aspè:  

 

• Depatman Pwoteksyon Anviwònman (DEC) pral travay avèk planifikatè Kominote New York Rising pou 

detèmine ki pwojè k ap bezwen pèmi pou anviwònman, tankou pwojè ki konsène Freshwater Wetlands 

(Marekaj Dlo Fre), Tidal Wetlands (Marekaj ki gen Lamare), Protection of Waters (Pwoteksyon Dlo), 

Coastal Erosion Hazard Areas (Zòn Danje Ewozyon Kotyè), ak Water Quality Certifications (Sètifikasyon 

pou Kalite Dlo). Y ap bay yon kondisyon priyorite pou aplikasyon sa yo epi y ap fasilite yo nan pwosesis 

pou bay pèmi an. DEC ap konsidere tou devlopman pèmi jeneral ak/oswa pèmi aktivite nòmal si gen 

aktivite yo idantifye nan plan ki repete nan kalite epi ki kapab jere pi byen nan yon apwòch estanda ak 

rapid.  

 

• Empire State Development Corporation pral bay priyorite pou pwopozisyon Kominote New York Rising 

ki vize biznis ki afekte nan siklòn nan Pwogram Asistans Community Development Financial Institution 

(CDFI). Pwogram sa a bay sibvansyon pou lòt enstitisyon prè ki rele CDFI pou kapital prè, rezèv pou prè 

yo pa kapab fè rekouvreman, sipò operasyonèl nan asistans teknik oswa devlopman kapasite 

òganizasyonèl. Sibvansyon sa yo pral ede Kominote New York Rising nan efò yo pou rebati ekonomi yo pi 

byen pase anvan epi pou amonize li avèk mezi rezistans planifye yo.  

 

• Administrasyon Eta New York pou Rechèch ak Devlopman Enèji pral bay priyorite epi y ap fasilite 

aplikasyon pwojè Kominote New York Rising pou pwojè rantabilite enèji komèsyal/endistriyèl ki gen 

ladan mezi rezistans pou diminye domaj yo nèt nan siklòn pidevan yo. Menm jan tou, Administrasyon 

Enèji New York ap bay preferans pou Kominote New York Rising pou yon kantite pwojè ki vize dirabilite 

enèji, tankou detèminasyon pozisyon pou estasyon chajman veyikil elektrik piblik nan pwogram NY 

Charge, pou sipòte enstalasyon pano solè anba pwojè NY-Sun, epitou pou bay priyorite pou pwojè 

efikasite enèji nan bilding piblik yo nan pwogram Build Smart NY.  

• Depatman Transpò Eta New York pral fasilite pèmi travay sou otowout pou pwojè Kominote New York 

Rising. Y ap bay tretman priyoritè pou aplikasyon pou pèmi sa yo epi y ap revize yo nan yon semèn ki vini 

apre lè yo resevwa yo, sa k ap ede avanse avèk pwojè enpòtan sa yo.  

 

• Depatman-Deta ap bay preferans pou aplikasyon Kominote New York Rising yo pou sipò nan Pwogram 

Brownfield Opportunity Areas, pou ede kote ki gen pwoblèm kontaminasyon teren ki ralanti pwosesis 

rekonstwiksyon an ak sekou a. Depatman an ap bay preferans tou pou aplikasyon Kominote New York 

Rising pou finansman nan Pwogram Relans Bòdmè Lokal Fon Pwoteksyon Anviwònman, ki te relanse 

ekonomi anba-lavil yo ak ekonomi lokal yo, kreye aksè pou piblik la, amelyore kalite dlo a, epi repare kay 

yo. Relans bòdmè a kapab vanse men-nan-men souvan avèk pi gwo mezi rezistans.  

